
SİYASƏT

Bakı Konqres Mərkəzində keçirilən Cənub Qaz Dəhlizi Məşvərət Şurası 
çərçivəsində nazirlərin 12-ci və Yaşıl Enerji Məşvərət Şurası çərçivəsində 
nazirlərin 4-cü iclası geniş geosiyasi və geoiqtisadi məzmun daşıyan strateji 
hadisədir. Azərbaycan Prezidenti  İlham Əliyevin iştirak etdiyi toplantıya 27 
ölkə, 11 beynəlxalq maliyyə institutu və 4� enerji şirkətinin qatılması Bakının 
qlobal enerji diplomatiyası platformasına çevrildiyini göstərir.

Cənub Qaz Dəhlizi Avropanın geosi-
yasi təhlükəsizlik arxitekturasının tərkib 
hissəsinə çevrilib. Onun mahiyyəti enerji 
mənbələrinin və marşrutlarının şaxələndi-
rilməsi vasitəsilə strateji asılılıqların azal-
dılmasından ibarətdir. Son illər Avropanın 
enerji bazarlarında baş verən qiymət şok-
ları, təchizat riskləri və siyasi gərginlik-
lər göstərdi ki, enerji təhlükəsizliyi milli 
təhlükəsizlik məsələsidir. Məhz bu reallıq 
fonunda Azərbaycan qazı alternativ və eti-
barlı mənbə kimi ön plana çıxdı. Avro-
pa  İttifaqının �Aİ� enerji siyasətində son 
 dövrlər qəbul etdiyi qərarlar və Azərbay-
canla imzalanmış strateji sənədlər göstərir 
ki, Bakı Avropanın enerji xəritəsində struk-
tur əhəmiyyətli tərəfdaşdır.

Prezident İlham Əliyevin Məşvərət 
Şurasındakı çıxışında ABŞ ilə imzalanmış 
Strateji Tərəfdaşlıq Xartiyasına xüsusi yer 
ayırması iki ölkə arasında münasibətlə-
rin keyfiyyətcə yeni mərhələyə keçdiyini 
göstərir. Əgər əvvəlki dövrlərdə əməkdaş-
lığın əsas lokomotivi enerji sektoru idisə, 
hazırkı mərhələdə tərəfdaşlıq daha geniş 
± texnoloji, nəqliyyat-logistika, rəqəmsal 
transformasiya və təhlükəsizlik kompo-
nentlərini əhatə edən kompleks çərçivəyə 
malikdir. Süni intellekt, enerji və bağlılıq 
kimi istiqamətlərin bir sənəddə birləşdiril-
məsi müasir geosiyasətin prioritetlərini əks 
etdirir.

ABŞ ilə strateji tərəfdaşlıq, ilk növbədə, 
siyasi çəkidə artım deməkdir. Qlobal güc 
mərkəzi ilə institusional səviyyədə təsbit 
olunmuş əməkdaşlıq Azərbaycanın bey-
nəlxalq manevr imkanlarını genişləndirir. 
ABŞ şirkətlərinin və maliyyə institutlarının 
iştirakı layihələrin risk profilini aşağı salır və 
onların uzunmüddətli dayanıqlığını artırır.

Eyni zamanda, bu tərəfdaşlıq təh-
lükəsizlik aspektinə də malikdir. Enerji 
infrastrukturu, rəqəmsal sistemlər və nəq-
liyyat marşrutları müasir dövrdə hibrid 
təhdidlərə açıq sahələrdir. Qeyd edilmə-
lidir ki, ABŞ ilə əməkdaşlıq bu sahələrdə 
standartların yüksəldilməsi və texnoloji 
qoruma mexanizmlərinin gücləndirilmə-
si baxımından strateji əhəmiyyət daşıyır. 
Bununla yanaşı, Azərbaycan bu prosesi 
balanslaşdırılmış xarici siyasət kursu çər-
çivəsində aparır. ABŞ ilə strateji əməkdaş-
lığın dərinləşdirilməsi digər tərəfdaşlarla 
münasibətlərin zəiflədilməsi anlamına 
gəlmir. Azərbaycan müxtəlif güc mərkəz-
ləri ilə qarşılıqlı maraqlar əsasında əmək-
daşlıq quraraq öz suveren qərarvermə im-
kanlarını qoruyur.


 
 


Dövlətimizin başçısının çıxışın-
da işğaldan azad edilmiş ərazilərdə 
 hidroelektrik stansiyalara yatırılan sər-
mayələrin xüsusi vurğulaması strate-
ji məntiqə əsaslanır. İqtisadi aspektdən 
yanaşdıqda, Qarabağ və Şərqi Zəngəzur 
zəngin su və alternativ enerji potensialına 
malikdir. Kiçik və orta güclü hidroelekt-
rik stansiyaların qurulması regionun enerji 
təminatını yerli mənbələr hesabına forma-
laşdırmağa imkan verir. Bütün bunlar isə 
iki strateji nəticə yaradır: birincisi, daxili 
enerji balansında optimallaşma� ikincisi 
isə ölkə üzrə ümumi ixrac imkanlarının 
genişlənməsi. Başqa sözlə, azad edilmiş 
ərazilərdə istehsal olunan “yaşıl enerji” 
digər bölgələrdə qaz sərfiyyatını azaldaraq 
ixraca əlavə resurs yaradır.

Digər tərəfdən, siyasi aspekt daha də-
rin məzmun daşıyır. Enerji infrastruktu-
ru dövlət suverenliyinin praktik alətidir. 
Elektrik şəbəkələrinin qurulması, isteh-
sal və paylama sistemlərinin mərkəzi 
idarəetməyə inteqrasiyası ərazilərdə real 
və davamlı dövlət mövcudluğunu möh-
kəmləndirir.  İnfrastrukturun qurulması, 
faktiki olaraq, siyasi nəzarətin institusio-
nal əsasını formalaşdırır. Eyni zamanda, 
yaşıl enerji layihələri beynəlxalq inves-
torlar üçün mühüm siqnaldır. Postmü-
naqişə zonasında risklərin minimuma 
endirilməsi, müasir standartlara uyğun 
layihələrin icrası və beynəlxalq tərəfdaş-
ların cəlb olunması göstərir ki, Azərbay-
can bu əraziləri uzunmüddətli iqtisadi 
dövriyyəyə daxil etmək niyyətindədir. 
İnvestor üçün əsas meyar, təbii ki, proq-
nozlaşdırıla bilənlik və institusional sa-
bitlikdir. 

Azərbaycanın təsdiqlənmiş qaz eh-
tiyatlarının uzun illər üçün kifayət et-
məsinə baxmayaraq, milyardlarla dol-
ların “yaşıl enerji”yə yatırılması strateji 
uzaqgörənliyin göstəricisidir. Gələcəkdə 
Avropa bazarında “yaşıl enerji” və “ya-
şıl hidrogen” tələbatının artacağı nəzərə 
alınarsa, indidən yaradılan infrastruktur 
Azərbaycanın rəqabət qabiliyyətini qoru-
yacaq. Digər mühüm aspekt daxili isteh-
lakın optimallaşdırılmasıdır. Əgər ölkə 
daxilində elektrik enerjisinin istehsalında 
bərpaolunan mənbələrin payı artırsa, tə-
bii qazın böyük hissəsi ixraca yönəldilə 
bilər.

Qlobal iqlim gündəliyinə konstruktiv 
inteqrasiya məsələsi də diqqətəlayiqdir. 
Azərbaycan beynəlxalq iqlim mexanizm-

lərində iştirak etməklə və konkret layihələr 
reallaşdırmaqla məsuliyyətli enerji isteh-
salçısı imicini möhkəmləndirir.

Prezidentin Xəzər dənizinin səviyyə-
sinin azalmasına diqqət çəkməsi enerji 
siyasətinin ekoloji reallıqlarla uzlaşdırıldı-
ğını göstərir. İqlim dəyişiklikləri konkret 
regional təsirlərlə müşahidə olunan pro-
sesdir. Həmçinin qeyd etməliyik ki, dəniz 
səviyyəsinin azalması liman infrastruk-
turuna, dəniz nəqliyyatına, xüsusilə Orta 
Dəhliz çərçivəsində artan yükdaşımalarına 
təsir göstərə bilər. Xəzər amili həm də re-
gional əməkdaşlıq məsələsini gündəmə gə-
tirir. Çünki dənizin səviyyəsinin dəyişməsi 
sahilyanı bütün dövlətləri əhatə edən ortaq 
çağırışdır.

Toplantı bir daha göstərdi ki, Azərbay-
can enerji dialoqunun təşəbbüskarı, gün-
dəmi formalaşdıran və müxtəlif maraqları 
uzlaşdıran aktora çevrilib. Əgər əvvəlki 
mərhələdə Azərbaycan enerji xəritəsində 
mühüm tranzit və təchizat ölkəsi kimi tanı-
nırdısa, hazırkı mərhələdə enerji diplomati-
yasının institusional platformasını yaradan 
mərkəz funksiyasını icra edir.

hmumilikdə, Bakı platformasının stra-
teji əhəmiyyəti bir neçə ölçüdə qiymət-
ləndirilməlidir. Birincisi, Avropanın enerji 
təhlükəsizliyində Azərbaycanın rolunun 
möhkəmlənməsi məsələsidir. Avropa üçün 
etibarlı və proqnozlaşdırıla bilən tərəfdaş 
statusu siyasi sabitlik və öhdəliklərin ic-
rası ilə ölçülür. Məhz bu kontekstdə Bakı 
platforması qarşılıqlı etimadın institusional 
təminatına çevrilir.

İkincisi, ABŞ və digər Qərb institut-
ları ilə strateji əməkdaşlığın dərinləşməsi 
faktorudur. Enerji sahəsində dialoq artıq 
maliyyə institutlarını, texnoloji şirkətləri 
və beynəlxalq təşkilatları bir masa ətra-
fında toplayır. Bunlar isə Azərbaycanın 
enerji layihələrini qlobal iqtisadi sistemə 
daha sıx inteqrasiya edir və riskləri bö-
lüşdürülmüş beynəlxalq mexanizmlərlə 
balanslaşdırır.

hçüncüsü, yaşıl enerji və dayanıq-
lı inkişaf modelinə keçidin institusio-
nal əsaslarının formalaşmasıdır. Enerji 
transformasiyası normativ baza, maliyyə 
alətləri və texnoloji tərəfdaşlıq tələb edir. 
Bakı bu müzakirələr üçün platforma ro-
lunu oynamaqla gələcək enerji arxitektu-
rasının formalaşmasında iştirakını təmin 
edir.

Son olaraq qeyd edək ki, Bakı geniş 
Avrasiya məkanında enerji-strateji qov-
şaq kimi çıxış etmək iddiasını praktik ad-
dımlarla əsaslandırır. Enerji diplomatiyası 
Azərbaycanın xarici siyasətinin əsas da-
yaqlarından biridir və rəsmi Bakı bu reallı-
ğı ardıcıl şəkildə institusionallaşdırır.

ùəbnəm ZEY1AL2VA, 
;4-nin siyasi analitiki, 

siyasi elmlər �zrə fəlsəfə dRktRru

Regionun enerji paytaxtı
%akı yeni JeRsiyasi mərKələnin mərkəzində

³İşıqlı Ermənistan´ partiyasının lideri Edmon Marukyan regionda baş 
verən proseslər və bunun Ermənistana mümkün təsirləri, habelə yaratdığı 
təhdidlərlə bağlı fikirlərini bölüşüb. O bildirib ki, bölgədə gərgin vəziyyət 
mövcuddur: qonşu İran müharibə vəziyyətindədir: ³ABŞ və İsrailin hə-
dəÀəri sırasında İranda rejim dəyişikliyi də var, yəni ölkənin bütün siyasi 
elitasına sui-qəsd cəhdi olub. Əli Xamenei və digər yüksək vəzifəli şəxslər 
öldürülüb´. 

Marukyan deyib ki, dünyada su-
veren dövlətlərin rəhbərlərinin hədəfə 
çevrildiyi təhlükəli presedentlər yaranır: 
“Venesuela Prezidentinin oğurlanma-
sı, həbs edilməsi və Nyu-Yorkda mü-
hakimə olunması kimi hallar baş verir. 
Hazırda İranda yeni ali rəhbər seçiləcək 
və çox güman ki, o da yenidən hədəfə 
çevriləcək. Donald Trampın bəyanatları-
na əsasən ehtimal etmək olar ki, yaxın 
günlərdə İranda rejim dəyişikliyinə və 
regiondakı vəziyyətin sabitləşdirilmə-
sinə cəhd göstəriləcək. Əgər müharibə 
davam edərsə, ticarət, biznes, neft və 
qaz bazarlarında son dərəcə ağır vəziy-
yət yarana bilər”.

Partiya lideri daha sonra diqqəti 
ölkəsinə yönəldib: “Bəs Ermənistanda 
nə baş verir" Cümə günü �fevralın 27-
də� Nikol Paşinyan Təhlükəsizlik Şu-
rasının iclasını çağırdı. Əslində, region 

ölkələrinin hamısı zərbələr barədə məlu-
matlandırılmışlar. Ermənistan Respubli-
kası da məlumatlandırılmış ola bilər və 
bunun ardınca Təhlükəsizlik Şurasının 
iclası keçirildi. Orada nələrin müzakirə 
edildiyi bizə məlum deyil. Martın 1-də 
yenidən Təhlükəsizlik Şurasının iclası 
çağırılıb və regiondakı gərgin vəziyyət 
bir daha müzakirə olunub. Ermənistan 
indiyədək İranın bütün rəhbərliyi ilə 
dostluq münasibətlərini qoruyub saxla-
yıb. Bir neçə gün əvvəl müdafiə nazi-
rimiz fevralın 2�-də səhər öldürülən və 
müharibənin gedişi zamanı həlak edilən 
digər şəxslərlə görüşlər keçirmişdi. Bu-
rada çox mühüm sual yaranır: Ermənis-
tan hakimiyyəti nə etməlidir" Ali liderin 
vəfatı ilə bağlı başsağlığı verməlidirmi, 
yoxsa yox" İranın İrəvandakı səfirli-
yində başsağlığı kitabı açılacaq. Hamı 
həmin kitaba başsağlığı yazmalıdırmı, 
yoxsa yox" Nə baş verəcək" Bütün bu 
məsələlər, təbii ki, Ermənistan hakimiy-
yətinin masası üzərindədir. Çünki haki-
miyyət dəyişməzsə və mövcud quruluş 
qalarsa, Ermənistan bu hakimiyyətlə 
münasibətləri davam etdirməli olacaq. 
Lakin əgər daxildən hakimiyyət dəyişik-
liyi baş verərsə və 92 milyonluq ölkədə 
yeni rejim qurularsa, kim zəmanət verə 
bilər ki, bu dövlət indiki formada qala-
caq" glkənin hissələrə parçalanması baş 
verə bilərmi" Azərbaycan bu imkandan 
istifadə edərmi" Nə baş verəcək" Bunlar 
qonşu ölkəyə hücum zamanı “pirojki” 
yeməklə yanaşı, məşğul olunmalı vacib 
çağırışlardır. Bizim hakimiyyətin adek-
vat davranacağına ümid varmı" Mən on-
ları şəxsən tanıyıram və hesab edirəm ki, 
yoxdur”.

E.Marukyan qeyd edib ki, bu baxım-
dan bütün bu çağırışlar qarşımızdadır 
və onlarla ciddi məşğul olmaq lazımdır: 
“Bütün dövlət qurumlarımız, təhlükə-
sizlik orqanlarımız öz yerlərində çox 
möhkəm şəkildə dayanmalı və baş verən 
proseslər diqqətlə izlənilməlidir. Bütün 
mümkün ssenarilər Baş nazirin masası-
nın üzərində olmalı, hər bir varianta uy-
ğun fəaliyyət planı hazırlanmalıdır”.


 
 

Qeyd edək ki, E.Marukyan Ermənis-

tan Milli Assambleyasının beşinci, altın-
cı və yeddinci çağırış deputatı, yeddinci 
çağırış parlamentdə “Maarifləndirilmiş 
Ermənistan” fraksiyasının rəhbəri olub. 
O qanunverici orqana 2021-ci il iyunun 
20-də keçirilən seçkilərdə mandat qa-
zana bilməyib. Bundan sonra ± 2022-ci 
ilin martında Baş nazir Nikol Paşinyan 
onu Xarici İşlər Nazirliyinin xüsusi tap-
şırıqlar üzrə səfiri təyin etmişdi. Həmin 
müddət ərzində Marukyan Azərbaycanla 
sülh sazişi üzərində işləyən əsas şəxslər-
dən biri idi. Ancaq o, 2024-cü il fevra-
lın 29-da N.Paşinyanla fikir ayrılıqla-

rına görə vəzifəsindən istefa verdiyini 
açıqlamışdı. O, “Facebook” səhifəsində 
“Son vaxtlar bir sıra fundamental xarici 
siyasət məsələləri üzrə baxışlarımızdakı 
fərqlər mənim xarici siyasət cəbhəsində 
fəaliyyətimi davam etdirməyimi müm-
künsüz edir”, ± yazaraq istefa verdiyi-
ni açıqlamışdı. Hamıya məlumdur ki, 
sonradan sülh sazişinin hazırlanması is-
tiqamətində ciddi irəliləyiş əldə edildi və 
sənəd 2025-ci il avqustun �-də Vaşinq-
tonda paraflandı. Bunu xatırlatmaqda 
məqsədimiz odur ki, E.Marukyan Azər-
baycana qarşı radikal revanşist baxışla-
rı ilə seçilən şəxsdir. Belə şəxslər sülhə 
yaxınlaşmaq yolunda hər zaman ciddi 
maneə olublar.

Onun son açıqlamaları da ilk baxışda 
regional təhlükəsizliklə bağlı narahatlıq 
təsiri bağışlasa da, mahiyyət etibarilə 
emosionaldır və faktoloji baxımdan 

mübahisəli tezislər üzərində qurulub. 
Marukyan İranda baş verən proses-
ləri Ermənistan üçün böyük təhdid, 
risk kimi təqdim edir, eyni zamanda, 
Azərbaycanın “mümkün davranışları” 
barədə əsassız ehtimallar irəli sürür. Bu 
yanaşma reallıqdan çox daxildə revan-
şistlərin dəstəyini qazanmaq istəyinə 
xidmət edir. İlk növbədə, Marukyanın 
Azərbaycan amilini potensial təhlükə 
kimi qabartması onun ölkəmizə mənfi 
münasibətindən irəli gəlir. Halbuki, ona 
yaxşı məlumdur ki, rəsmi Bakı hər za-
man regionda sabitliyin və beynəlxalq 
hüquqa əsaslanan münasibətlərin tərəf-
darı kimi çıxış edib. Azərbaycan heç 
zaman İrana qarşı yönəlmiş hər hansı 
ssenaridə rol almayıb. Rəsmi Bakı öz 
ərazisinin üçüncü tərəflər tərəfindən 
İran əleyhinə istifadə olunmasına im-
kan verməyəcəyini dəfələrlə bəyan 
edib. Bu mövqe həm ikitərəfli təmaslar-
da, həm də beynəlxalq platformalarda 
açıq şəkildə ifadə olunub. Bakı±Teh-
ran münasibətlərində zaman-zaman fi-
kir ayrılıqları yaransa da, Azərbaycan 
qarşılıqlı hörmət və suverenliyə riayət 
prinsipini əsas götürdüyünü bildirib. 
glkəmiz üçün prioritet regionda sabit-
liyin qorunması və qonşu dövlətlərlə 
münasibətlərin qarşıdurma müstəvisinə 
keçməməsidir. Bu baxımdan, Azərbay-
canın hansısa anti-İran planında yer 
alacağı iddiaları siyasi spekulyasiyadan 
başqa bir məna daşımır.

Digər tərəfdən, İranın daxili taleyi 
ilə bağlı ssenariləri şişirdərək bölgədə 
xaos təsviri yaratmaq da doğru yanaşma 
deyil. 92 milyonluq ölkənin dərhal par-
çalanacağı və bunun region dövlətləri 
tərəfindən fürsət kimi qiymətləndirilə-
cəyi iddiası daha çox qorxu ritorikasına 
əsaslanır. Region dövlətləri, o cümlədən 
Azərbaycan, sərhədlərin toxunulmazlığı 
prinsipini dəfələrlə vurğulayıb. Belə bir 
fonda Bakının hansısa addıma gedəcəyi-
ni iddia etmək siyasi reallıqla qətiyyən 
uzlaşmır.

Marukyanın çıxışında diqqətçəkən 
başqa məqam Ermənistan hakimiyyətini 
qeyri-adekvatlıqda ittiham etməsidir. O, 
şəxsi münasibətlərə istinad edərək möv-
cud iqtidarın vəziyyəti düzgün idarə edə 
bilməyəcəyini bildirir. Lakin regional 
böhranlar fərdi simpatiya və antipatiya 
ilə deyil, dövlət maraqları və rasional 
hesablamalarla idarə olunur. Təhlükəsiz-
lik Şurasının iclaslarının keçirilməsi isə 
əksinə, hökumətin prosesləri nəzarətdə 
saxlamağa çalışdığını göstərir.

Ən narahatedici məqam isə Azərbay-
canın adının ehtimal olunan destabiliza-
siya kontekstində hallandırılmasıdır. Bu, 
Ermənistan cəmiyyətində kök salmış 
təhlükə sindromunu yenidən qızışdır-
mağa xidmət edir. Nəticə etibarilə, keç-
miş diplomatın bəyanatı daha çox daxili 
auditoriyaya hesablanmış siyasi çıxış 
təsiri bağışlayır. O, regional prosesləri 
dramatik çalarlarla təqdim edir və Azər-
baycanla bağlı ehtimalları əsaslandır-
madan gündəmə gətirir. Halbuki Cənubi 
Qafqazda uzunmüddətli sabitlik yalnız 
əməkdaşlıq və qarşılıqlı etimad mühitin-
də mümkündür. Ermənistanın maraqları 
da qonşularla qarşıdurma ssenarilərini 
düşünməkdə deyil, iqtisadi inteqrasiya 
və nəqliyyat əlaqələrinin bərpasındadır. 
Bu həqiqəti görməmək nə Ermənistanın 
təhlükəsizliyinə, nə də regionun gələcə-
yinə xidmət edir.

